
Nafarroako Gorteetako kide eta Alderdi Popularra talde parlamentarioaren eledun den Javier García Jiménezek, Legebiltzarreko Erregelamenduan xedatzen denaren babesean, honako mozio hau aurkezten du, Osoko Bilkuran eztabaidatzeko:
Zioen azalpena
Nafarroako Ubidea azpiegitura estrategikoa da gure Foru Komunitateko ekonomia, gizarte eta ingurumen garapenerako. Bigarren fasea luzaroan espero zen, eta aukera historikoa da Erriberako 70.000 biztanleri baino gehiagori kalitatezko ur-hornidura bermatzeko, bai eta nekazaritzako 21.522 hektareako gutxieneko azalera ureztatzeko ere, lehen sektorearen lehiakortasuna eta Nafarroako lurralde-kohesioa bultzatuz.
2024ko urrian, Nafarroako Gobernuko lehendakariak bigarren fase hori 2025eko udaberrian lizitatzeko asmoa iragarri zuen. Hala ere, gaur egun, lizitazio hori ez da egin, eta finantza- eta administrazio-arloko ziurgabetasun handiak daude oraindik, proiektua geldiarazteko arriskua dakartenak. Obrak egiteaz arduratzen den sozietate publikoak finantza-egoera kritikoa bizi du, eta zor bolumen handia duenez, ezin du kreditu berririk eskuratu, ez eta lizitazioa hasteko behar diren konpromisorik hartu. Egoera horrek premiazko erantzuna eskatzen du, Nafarroako Gobernuaren eta Espainiako Gobernuaren artean koordinatua, ubidearen lehen fasean egin zen bezala.
Gainera, ezinbestekoa da bi administrazioen arteko lankidetza-akordioa eguneratzea, proiektuaren bideragarritasuna bermatzeko behar diren finantza-konpromisoak jasota. Halaber, beharrezkoa da ubidearen jardun-eremua zabaltzea, gaur egun kontuan hartzen ez diren udalerri eta eremu ureztagarri berriak barne hartzeko, inbertsioaren inpaktu soziala eta ekonomikoa maximizatzeko.
Horregatik guztiagatik, Nafarroako Parlamentuak honako mozio hau aurkezten du:
Erabaki proposamena:
1. Nafarroako Parlamentuak Nafarroako Gobernua premiatzen du, eta, bereziki, Canasa Sozietate Publikoaren Administrazio Kontseiluko kideak, Nafarroako Ubidearen bigarren fasearen premiazko lizitazioa 2025ean egin dadila exijitu eta defendatu dezaten, eta horretarako konpromisoa har dezaten.
2. Nafarroako Parlamentuak Nafarroako Gobernua premiatzen du Espainiako Gobernuari eska diezaion bermatu eta konpon ditzala bere eskumeneko finantza-, ekonomia- eta administrazio-arazoak, Canasa sozietateak lehenbailehen lizitatu ahal izan dezan Nafarroako Ubidearen Bigarren Fasearen obra.
Iruñean, 2025eko maiatzaren 29an
Foru parlamentaria: Javier García Jiménez
